
Comhairliúchán Poiblí maidir leis an athbhreithniú ar an modh ina 
bhfuil básanna á bhfógairt agus á gclárú 

Tionscnóir 

Ó: An Roinn Coimirce Sóisialaí: An Phríomh-Oifig Chlárúcháin (POC) 

Foilsithe: An 18 Feabhra 2021 

Dáta deiridh na n-aighneachtaí Dé Luain, an 12 Aibreán 2021 

Priontálfaidh agus seolfaidh POC an doiciméad seo chugat más gá.  Seol ríomhphost 

chuig gro@welfare.ie chun é seo a iarraidh agus sonraigh d’ainm agus do sheoladh. 

Aighneachtaí 

Fáiltíonn an Roinn Coimirce Sóisialaí roimh aighneachtaí ginearálta maidir leis an 

tsaincheist seo agus, go háirithe, iarrtar ar fhreagróirí na ceisteanna sonracha ar leathanach 

12 a bhreithniú. 

Iarrtar ar fhreagróirí a n-aighneachtaí a dhéanamh i scríbhinn nó trí ríomhphost a sheoladh. 

Ba cheart aighneachtaí a sheoladh trí ríomhphost chuig gro@welfare.ie – agus an focal 

“Comhairliúcháin” a scríobh i líne an ábhair.  

Is féidir aighneachtaí a sheoladh tríd an bpost chuig: 

Comhairliúchán 

An Phríomh-Oifig Chlárúcháin 

Oifigí Rialtais 

Bóthar an Chlochair 

Ros Comáin 

F42 VX53 

Ba cheart aighneachtaí a sheoladh chuig POC faoin Luan, an 12 AIBREÁN 2021. 

Tá an doiciméad seo le fáil ar www.gov.ie/consultations 

Féach ar www.gov.ie/gro 

GLUAIS TÉARMAÍ 

TÉARMA CUR SÍOS 

POC An Phríomh-Oifig Chlárúcháin. Is é seo an t-údarás Stáit atá 

freagrach as imeachtaí saoil cosúil le breitheanna, marbh-

bhreitheanna, póstaí, básanna, uchtuithe, aitheantas inscne, 

páirtnéireachtaí sibhialta, a chlárú agus a thaifeadadh. Tá údarás 

POC sonraithe in Acht um Chlárú Sibhialta 2004. 

FSS Feidhmeannacht na Seirbhíse Sláinte. Is é seo an t-údarás atá 

freagrach as riaradh agus soláthar sláinte poiblí sa Stát. Tá sé i 

mbun roinnt feidhmeanna eile cosúil le clárú imeachtaí saoil a chur i 

gcrích agus a sholáthar freisin. 

Imeachtaí Saoil Is téarma aicmeach é seo a thagraíonn d’imeachtaí a tharlaíonn i rith 

shaol an duine agus nach mór iad a aithint de réir an dlí nó nach mór 

iad a thaifeadadh de réir an dlí. Áirítear ina measc breitheanna, 

marbh-bhreitheanna, póstaí, básanna, uchtuithe, aitheantas inscne, 

páirtnéireachtaí sibhialta. 

Bás/mortlaíocht Téarmaí a úsáidtear ar bhonn inmhalartaithe chun cur síos a 

dhéanamh ar imeacht saoil nuair a fhaigheann duine bás. 

Gaol/Gaolta Tagraíonn sé seo do neasteaghlach duine éagtha, duine le gaol fola 

nó gaol pósta. Áirítear sa téarma céile, tuismitheoirí, siblíní, leanaí, 

neachtanna agus nianna. 

Faisnéiseoir 

Cáilithe (FC) 

Is ionann FC agus aon duine atá in ann faisnéis a sholáthar maidir 

leis an duine éagtha agus ag a bhfuil eolas a cheadóidh bás a 

chlárú. Seo a leanas an sainmhíniú atá luaite le faisnéiseoir cáilithe 

in Alt 37 d’Acht um Chlárú Sibhialta 2004:  

(a) gaol leis an duine éagtha a bhfuil eolas aige/aici maidir leis na

sonraí is gá,

(b) duine a bhí i láthair ag an mbás,

(c) aon duine eile a bhfuil eolas aige/aici faoi na sonraí is gá,

(d) má tharla an bás i bhfoirgneamh a úsáideadh mar áitreabh nó

mar chuid d’fhoirgneamh a raibh a leithéid sin d’úsáid á baint as, aon

duine a bhí san fhoirgneamh nó cuid de ag am an bháis,

(e) má tharla an bás in ospidéal nó in institiúid eile nó i bhfoirgneamh

nó i gcuid d’fhoirgneamh in úsáid ag aon eagraíocht nó fiontar eile,

príomhoifigeach na hinstitiúide, eagraíochta nó fiontair (cibé ainm a

thugtar air/uirthi) nó duine atá údaraithe ag an bpríomhoifigeach

chun a f(h)eidhmeanna a chomhlíonadh,

(f) duine a d’aimsigh corp an duine lena mbaineann,

(g) duine a ghlac freagracht as an gcorp sin,

(h) an duine a thug diúscairt an choirp chun críche, nó

(i) aon duine eile a bhfuil eolas aige/aici faoin mbás.

SCS Seirbhís um Chlárú Sibhialta – seirbhís atá á soláthar ag FSS chun

imeachtaí saoil a chlárú. Tá oifigí áitiúla ag an tseirbhís i 60+ suíomh

ar fud na tíre.

RCCS Ríomhchóras um chlárú sibhialta. Ríomhchóras a thaifeadann

TÉARMA CUR SÍOS 

imeachtaí saoil, ina gcoimeádtar taifid reatha agus stairiúla ar 

bhunachair sonraí agus a chumasaíonn aistriú sonraí maidir le 

himeachtaí saoil chuig comhlachtaí poiblí eile. 

TDCB Teastas Dochtúra maidir le Cúis Bháis. Nuair a fhaigheann duine 

bás, caithfidh dochtúir a raibh baint aige/aici le cúram an duine sin, 

teastas dochtúra maidir le cúis bháis (TDCB) a chomhlánú, a 

thugann an teaghlach chomh fada leis an oifig chlárúcháin chun an 

bás a chlárú. Is féidir le POC leabhair TDCBanna a chur ar fáil do 

dhochtúirí agus d’ospidéil. Tá nótaí gonta ar thosach na leabhar seo 

maidir le conas TDCB a chomhlánú agus cathain ba cheart básanna 

a atreorú chuig an gcróinéir. 

FFB Foirm Fógartha Báis. An fhoirm atá forordaithe ag POC faoin Acht 

um Chlárú Sibhialta atá le comhlánú ag dochtúir cláraithe chun an 

oibleagáid dhlíthiúil a bhaineann le clárú báis a chomhlíonadh. 

Acht um Chlárú 

Sibhialta 2004 (an 

tAcht) 

Foráiltear san Acht seo le haghaidh na seirbhísí eagrúcháin nó 

clárúcháin sa Stát. Déantar forálacha san Acht seo a thabhairt 

cothrom le dáta go rialta. Tá an tAcht le fáil ar - 

http://www.irishstatutebook.ie/. 

Cláraitheoir Oifigeach ceaptha ag an tSeirbhís um Chlárúchán Sibhialta chun na 

dualgais maidir le clárú atá sonraithe in Acht um Chlárú Sibhialta 

2004 a chomhlíonadh.  I ndáil le básanna, duine atá ceaptha chun 

na ceanglais dlí a bhaineann le clárú básanna a chomhlíonadh agus 

taifeadadh agus cuimsiú na sonraí is gá sa chlár básanna. 

Clár na mbásanna 

– An Clár

Básanna

Gach bás a tharlaíonn sa Stát nó lena mbaineann Cuid 5 den Acht 

um Chlárú Sibhialta, agus go háirithe alt 38 nó alt 39. 

about:blank

Forléargas1.

Is tréimhse an-deacair de shaol teaghlach an tréimhse i ndiaidh bás garghaoil.  Ní hé 

foirmiúlachtaí dlí a thabhairt chun críche, lena n-áirítear bás a chlárú, an chéad rud a 

ritheann leo a chur i gcrích. I ndáil lena lán básanna, cinnteoidh an ball teaghlaigh, nó na 

baill teaghlaigh, atá freagrach as socruithe na sochraide agus na socruithe eile a ghabhann 

leis, go gclárófar an bás go tráthúil. Ar an drochuair, ní tharlaíonn sé seo i gcónaí. 

Gach bliain faigheann thart ar 32,000 duine bás in Éirinn. Ar an drochuair, ní féidir sonraí 

beachta a sholáthar maidir le líon na ndaoine a fhaigheann bás sa Stát in eatramh ar leith 

go dtí go mbíonn tréimhse shuntasach ama caite i ndiaidh an bháis. Is amhlaidh atá mar go 

mbraitheann an cuntas oifigiúil maidir le daoine a fuair bás ar bhásanna a bheith cláraithe. 

Is beag aird a bhí á tabhairt ar an moill a bhain le bás a chlárú agus a bheith ag brath ar 

shonraí maidir le clárú básanna chun críche sláinte poiblí agus riaracháin phoiblí le blianta 

beaga anuas.  Tá aird tarraingthe, áfach, ar an mbealach a bhfuil básanna á gclárú le 

míonna beaga anuas, go háirithe i ndáil leis an ngá atá le sonraí báis tráthúla chun tacú le 

bearta sláinte poiblí i rith phaindéim Covid-19. Níl sonraí a cheadaíonn tuairisciú tráthúil 

básanna a tharlaíonn agus meastacháin thráthúla maidir le básanna mínormálta ar fáil ó 

fhoinsí riaracháin phoiblí de bhrí go mbaineann na sonraí le raon tíortha comparadóra 

idirnáisiúnta. 

Foráiltear sa dlí1 gur cheart bás a chlárú laistigh de thrí mhí ón dáta báis. Tá an ceanglas dlí 

seo á chomhlíonadh i ndáil le líon chomh híseal le ceithre bhás as gach cúig bhás. Gan 

iarmhairt dlí, is féidir básanna a chlárú am ar bith i ndiaidh báis. Tá tionchar ag a leithéid sin 

d’agaí moille ar thiomsú staitisticí agus sonraí faoin daonra chun tacú le gníomhartha 

sláinte poiblí agus le taighde sláinte poiblí agus leighis. Tá tuilleamaí an Stáit ar an 

bpróiseas cláraithe básanna chun faisnéis a sholáthar maidir le bás agus cúiseanna báis ar 

neamhréir leis an gcur chuige atá in úsáid go hidirnáisiúnta – féach ar an bhFaisnéis 

Bhreise ag deireadh an doiciméid seo. 

Tábla 1: An Líon Básanna Cláraithe agus ag Tarlú go Bliantúil 2016-2019 

2016 2017 2018 2019 

Básanna cláraithe sa bhliain 31,204 31,302 31,981 32,087 

Líon cláraithe laistigh de thrí 
mhí ón dáta báis 25,708 25,943 26,338 26,259 

% cláraithe laistigh de thrí 
mhí 82.4% 82.9% 82.4% 81.8% 

Líon básanna a tharlaíonn sa 
bhliain 25,958 25,763 26,447 26,426 

Bás cláraithe i ndiaidh 
deimhniú Cróinéara a fháil 

9,299 

(29.8%) 

9,066 

(29.0%) 

9,490 

(29.7%) 

9,894 

(30.8%) 

Foinse: POC 

1
 Féach ar Chuid 5 d’Acht um Chlárú Sibhialta 2004, arna leasú - http://www.irishstatutebook.ie/ 

Tá sé de chúram ar an bPríomh-Oifig Chlárúcháin tograí a fhorbairt chun déileáil le bearnaí 

sa phróiseas cláraithe básanna atá i bhfeidhm faoi láthair a bhfuil aird tarraingthe orthu le 

blianta beaga anuas agus atá sonraithe i moltaí atá déanta ag an Eagraíocht Dhomhanda 

Sláinte (WHO) agus ag an bhFoireann Náisiúnta Éigeandála Sláinte Poiblí (NPHET). Tá 

tograí forbartha ag Grúpa Oibre a bhfuil ionadaithe ó roinnt gníomhaireachtaí páirteach ann 

(féach ar dheireadh an doiciméid seo áit a bhfuil liosta de na gníomhaireachtaí) agus is 

mian leo dul i gcomhairle le páirtí leasmhara sula bhfógraítear na tograí deiridh, agus go 

ndéanfadh an Rialtas iad a bhreithniú.  

Tábhacht na sonraí mortlaíochta 

I dteannta le torthúlacht agus imirce, glactar le sonraí mortlaíochta mar cheann de thrí 

phríomh-chomhpháirt d’athrú agus de staidéar ar an daonra. Cabhraíonn na trí fhachtóir 

seo linn eolas a bhailiú faoi athrú daonra, eolas a bhaineann le haosú, méid agus freagairtí 

do thinneas agus do ghalar, mar shampla. Tá sonraí mortlaíochta úsáideach go háirithe 

chun cinneadh a dhéanamh maidir le dálaí déimeagrafacha reatha mar aon le hionchais 

agus treochtaí amach anseo. 

I láthair na huaire, i bhfianaise na mbeart sláinte poiblí atá riachtanach chun Paindéim 

Covid-19 a bhainistiú, tá bainistíocht sláinte poiblí ag brath go mór ar staidéar ar 

mhortlaíocht agus ar rochtain ar shonraí tráthúla ar ardchaighdeán. Soláthraíonn sonraí 

maidir le bás sa daonra agus cúis bháis léargais luachmhara chun tacú le foirmliú, cur chun 

feidhme agus meastóireacht ar phleananna, bearta agus torthaí sláinte poiblí.  

Tá ról ríthábhachtach ag faisnéis ar ardchaighdeán, iomlán, agus tráthúil maidir le básanna 

i mbainistíocht sláinte poiblí, galair a chosc, diagnóis agus cóireálacha.  

D’fhonn an méid sin a léiriú, is féidir úsáid a bhaint as faisnéis thráthúil mortlaíochta chun 

cabhrú leis an méid seo a leanas a chur i gcrích: 

 Méaduithe agus buaicphointí gan choinne sa líon básanna a shainaithint

 Teacht ar thuiscint níos fearr ar ghalair, ar na rioscaí a bhaineann leo agus ar na

cúiseanna atá leo

 Faisnéis a sholáthar maidir leis na hearnálacha dár ndaonra atá leochaileach, nó

níos leochailí ná earnálacha eile

 Sonraí ar ardchaighdeán a chur ar fáil do thaighdeoirí agus do phleanálaithe sláinte

poiblí chun measúnuithe a dhéanamh ar riosca agus ar an bhfreagairt sláinte poiblí

atá le forbairt

 Cúram sláinte agus áit soláthair a phleanáil

 Sábháilteacht agus torthaí othar a fheabhsú

 An staid intíre a thuiscint i gcomparáid leis an taithí idirnáisiúnta

 Tacú le soláthar seirbhísí poiblí níos fearr.

Cuirtear sonraí maidir le básanna cláraithe ag POC ar fáil do raon Rann Rialtais agus 

gníomhaireachtaí poiblí in Éirinn agus tríd an bPríomh-Oifig Staidrimh (CSO) agus an Roinn 

Sláinte agus FSS, do chomhlachtaí idirnáisiúnta cosúil leis an Eagraíocht Dhomhanda 

Sláinte, an Lárionad Eorpach um Ghalair a Chosc agus a Rialú agus Eurostat.  

Úsáideann CSO sonraí báis chun oibleagáidí intíre agus idirnáisiúnta an Stáit maidir le 

hullmhú staitisticí a ullmhú a chomhlíonadh. Úsáidtear sonraí a chuirtear ar fáil 

d’Fheidhmeannacht na Seirbhíse Sláinte chun tacú le cosaint na sláinte poiblí agus chun 

eolas a sholáthar le haghaidh pleanáil agus freagairtí sláinte poiblí. Úsáideann údaráis 

áitiúla sonraí báis lena chinntiú go bhfuil cláir vótálaithe cothrom le dáta. Úsáideann an 

Roinn Coimirce Sóisialaí sonraí báis chun íocaíochtaí pinsin agus íocaíochtaí leasa 

shóisialaigh eile a íoc agus chun srian a chur le ró-íocaíochtaí teidlíochtaí. 

Creat dlí 

Ní mór gach bás a tharlaíonn sa Stát a thaifeadadh agus a chlárú. Is ar ghaolta an duine 

éagtha atá an oibleagáid dhlíthiúil bás a chlárú.  Taifeadann POC/SCS gach bás cláraithe ó 

cuireadh tús le clárú básanna sa bhliain 1865. Tá cóipeanna de dheimhnithe báis ar fáil ó 

aon Oifig um Chlárú Sibhialta agus ó POC. Tá taifid stairiúla maidir le clárú básanna, a 

bhaineann leis na blianta idir 1870 agus 1969, le fáil ag an bpobal saor in aisce ar 

www.irishgenealogy.ie. 

Tá an ceanglas dlí a bhaineann le clárú básanna sonraithe i gCuid 5 d’Acht um Chlárú 

Sibhialta 2004, arna leasú. Foráiltear in Alt 37(1) sa chás go dtarlaíonn bás sa Stát, go 

bhfuil dualgas ar ghaol leis an duine éagtha a bhfuil eolas aige/aici maidir leis na sonraí is 

gá a bhaineann leis an mbás, an bás a chlárú. Tá Foirm Fógartha Báis curtha ar fáil ag 

POC trína gcuirtear an fhaisnéis riachtanach ar fáil don chláraitheoir. Cuirtear ar chumas an 

dochtúra, i gCuid 1 den Fhoirm seo, an chúis bháis a dheimhniú mura bhfuil aon cheanglas 

ann maidir le hatreorú chuig Cróinéir.  

Mura féidir aon ghaol a aimsiú nó mura bhfuil ar chumas an ghaoil, mar gheall ar éiglíocht, 

aois, drochshláinte nó aon éagumas eile, an próiseas maidir le bás a chlárú a chur i gcrích, 

is féidir le faisnéiseoirí cáilithe eile atá sonraithe san Acht an oibleagáid dhlíthiúil maidir le 

bás a chlárú, a chomhlíonadh2.  

Ceanglaítear san Acht nach mór básanna a chlárú laistigh de thrí (3) mhí ón dáta báis. 

Cláraítear thart ar 40% de bhásanna laistigh d’aon mhí amháin ón dáta báis agus cláraítear 

thart ar leath de na básanna eile nach bhfuil atreorú chuig Cróinéir i gceist leo i rith an dá 

mhí ina dhiaidh sin. Is é atá mar thoradh leis seo go mbíonn líon suntasach básanna 

neamhchláraithe le haghaidh tréimhse i bhfad níos faide ná an creat ama dlíthiúil. Iarmhairt 

amháin den chóras reatha is ea nach féidir an líon beacht daoine a fhaigheann bás sa Stát 

gach bliain a oibriú amach. 

2
  Seo a leanas an sainmhíniú ar “faisnéiseoir cáilithe”, i ndáil le bás, atá sonraithe in Alt 37(5) —  (a) 

gaol leis an duine éagtha a bhfuil eolas aige/aici maidir leis na sonraí is gá,  (b) duine a bhí i láthair 
ag an mbás,  (c) aon duine eile a bhfuil eolas aige/aici faoi na sonraí is gá,  (d) má tharla an bás i 
bhfoirgneamh a úsáideadh mar áitreabh nó mar chuid d’fhoirgneamh a raibh a leithéid sin d’úsáid á 
baint as, aon duine a bhí san fhoirgneamh nó cuid de ag am an bháis,  (e) má tharla an bás in 
ospidéal nó in institiúid eile nó i bhfoirgneamh nó i gcuid d’fhoirgneamh in úsáid ag aon eagraíocht 
nó fiontar eile, príomhoifigeach na hinstitiúide, eagraíochta nó fiontair (cibé ainm a thugtar air/uirthi) 
nó duine atá údaraithe ag an bpríomhoifigeach chun a f(h)eidhmeanna a chomhlíonadh,  (f) duine a 
d’aimsigh corp an duine lena mbaineann, (g) duine a ghlac freagracht as an gcorp sin,  (h)  an duine 
a thug diúscairt an choirp chun críche, nó (i) aon duine eile a bhfuil eolas aige/aici faoin mbás. 

D’ainneoin na forála gur féidir fógra a sheirbheáil ar aon fhaisnéiseoir cáilithe ag ceangal air 

nó uirthi an bás a chlárú, tá sé seo beagán dofheidhmithe i gcásanna inar tharla bás agus 

nach bhfuil freagracht glactha ag aon ghaolta nó ag aon fhaisnéiseoir cáilithe eile as an 

mbás a chlárú.  

Athruithe beartaithe2.

An próiseas reatha 

Is iad gaolta (nó daoine eile, atá luaite cheana féin) an duine éagtha a chuireann an 

próiseas maidir le bás a chlárú i gcrích.  Tugann dochtúir Foirm Fógartha Báis3 do na gaolta 

ina bhfuil faisnéis maidir le cúis leighis an bháis.  Comhlánaíonn na gaolta an fhoirm ar a 

bhfuil faisnéis phearsanta a bhaineann leis an duine éagtha.  Ar deireadh, tugtar an fhoirm 

don chláraitheoir a iontrálann an fhaisnéis sa Chlár Básanna.  I ndiaidh an chláraithe, is 

féidir deimhniú báis a eisiúint do na gaolta. 

Ní mór go mbeadh dochtúir sásta faoi gcúis bháis sular féidir leis/léi an bás a dheimhniú. 

Murar thug an dochtúir cuairt ar an duine éagtha, 28 lá ar a laghad roimh an mbás, nó mura 

bhfuil dochtúir sásta faoi chúis an bháis, tá oibleagáid air/uirthi Cróinéir a chur ar an eolas. 

Cinnfidh an Cróinéir cibé acu atá nó nach bhfuil gá le scrúdú iarbháis nó le fiosrúcháin eile 

a dhéanamh, agus/nó ionchoisne, chun cúis agus imthosca eile an bháis a chinneadh.  

Sa chás gur gá bás a atreorú chuig Cróinéir, déanfaidh an Cróinéir cinneadh maidir le 

himscrúdú nó fiosrúcháin bhreise nó treoróidh sé/sí go gcomhlánaíonn an dochtúir an 

TDCB agus go n-eisítear FFB do na gaolta.  Sa chás go gcinneann an Cróinéir go bhfuil gá 

le tuilleadh imscrúduithe, eiseofar Deimhniú Cróinéara don chláraitheoir nuair a bheidh na 

fiosrúcháin curtha i gcrích agus ceadóidh sé seo an bás a chlárú. 

Tá an dualgas a bhaineann leis na ceanglais dlí bás a chlárú ar ghaolta nó ar dhaoine eile 

mura bhfuil gaolta ar fáil agus is iondúil go mbaineann moill leis an bpróiseas seo. Ní 

dhéantar aon fhógra neamhspleách maidir le bás le húdarás áitiúil agus níl aon dualgas ar 

aon duine eile seachas an gaol (nó faisnéiseoir cáilithe eile) maidir le bás a fhógairt. 

Togra: 

Tá sé beartaithe próiseas trí chéim maidir le básanna a chlárú a sholáthar, bunaithe den 

chuid is mó ar mhalartú sonraí idir na páirtithe. Áirítear sa togra atá beartaithe céim fógartha 

báis ina bhfaighidh FSS/POC fógra maidir le bás duine.  I bhformhór na gcásanna, beidh 

aitheantas an duine éagtha ar eolas ach déanfar foráil le haghaidh cásanna nuair nach 

féidir duine éagtha a aithint láithreach. 

Tá sé beartaithe gur cheart do na córais atá le húsáid cur ar chumas dochtúirí cláraithe an 

TDCB a chomhlánú go leictreonach agus go mbeadh an fhaisnéis seo á seoladh chuig FSS 

agus POC agus á cur ar fáil do na gaolta.  Beidh gaolta in ann an fhaisnéis bhreise a 

theastaíonn maidir leis an duine éagtha a chomhlánú agus an bás a chlárú. 

3
 FFB- foirm chaighdeánach réamhphriontáilte á cur ar fáil ag POC do dhochtúirí, bainisteoirí agus 

riarthóirí ospidéil. Áirítear in FFB roinn inar féidir le dochtúirí Teastas Dochtúra maidir le Cúis Bháis 
(TDCB) a chomhlánú. 

Figiúr 1 – Scéimléaráid na n-athruithe beartaithe 

TDCB 

De réir na socruithe reatha, is é an dochtúir cláraithe a thug cuairt ar an duine éagtha i rith 

laethanta deireanacha an tinnis a chomhlánaíonn an TDCB.4 Tá moltaí WHO á 

gcomhlíonadh ag an ábhar in TDCB ar mhaithe le hinchomparáideacht chun críocha 

4 Alt 42.—(1) Nuair a fhaigheann duine bás i ndiaidh tinnis, duine a raibh dochtúir cláraithe ag 
soláthar cóir leighis dó/di i rith an tinnis sin, síneoidh an dochtúir agus tabharfaidh sé/sí deimhniú 
d’fhaisnéiseoir cáilithe (laistigh de bhrí alt 37), maidir le cúis an bháis, de réir mar is fearr is eol dó nó 
di, agus tabharfaidh an faisnéiseoir an deimhniú d’aon chláraithe i dteannta leis an bhfoirm atá 
sonraithe in alt 37 (1) ina bhfuil na sonraí is gá maidir leis an mbás. (2) Sa chás go bhfuil deimhniú 
tugtha do chláraitheoir faoi fho-alt (1), cláróidh an cláraitheoir sa chlár, i dteannta leis na sonraí is 
gá— 
(a) cúis an bháis i gceist atá sonraithe sa teastas, agus
(b) ainm agus seoladh an dochtúra lena mbaineann.

Cláraíonn Cróinéir Bás 

Faigheann duine bás 

Fógraíonn dochtúir/ 

duine údaraithe eile an 

bás 

Seoltar an fógra leictreonach 

FFB/TDCB comhlánaithe 

do ghaol nó FC agus do 

FSS & POC 

Soláthraíonn gaol/FC faisnéis 

phearsanta bhreise ar FFB/TDCB. 

Ansin cláraíonn an Gaol/FC an 

bás le SCS 

Clárú déanta ag POC 

– eisíonn POC

Deimhniú Báis

Eisítear Deimhniú Báis 

do Ghaol nó FC 

TDCB Leictreonach 

seolta ag 

Ospidéal/Dochtúir chuig 

FSS/POC

Scrúdú Cróinéara/ 

Ionchoisne – 

Cláraíonn Cróinéir 

Bás 
Seoltar sonraí chuig an bPríomh-Oifig 

Staidrimh/an tIonad Faireachais um 

Chosaint Sláinte/an Roinn Coimirce 

Sóisialaí/Comhlachtaí poiblí agus 

idirnáisiúnta eile 

EOCHAIR     Faoi láthair  próisis leictreonacha nua atá beartaithe 

SCS: Seirbhís um Chlárúchán Sibhialta | FC: Faisnéiseoir Cáilithe | CSO: An Phríomh-Oifig Staidrimh | POC: An 

Phríomh-Oifig Chlárúcháin | FFB:  Foirm Fógartha Báis |  TDCB: Teastas Dochtúra maidir le Cúis Bháis 

eipidéimeolaíochta ar bhonn idirnáisiúnta5. Áirítear san fhaisnéis atá á taifeadadh ar an 

TDCB ainm, seoladh, dáta breithe agus faisnéis eile a bhaineann leis an duine éagtha, dáta 

agus áit an bháis, nuair a chonaic an dochtúir a sholáthar an deimhniú an duine éagtha beo 

den uair dheireanach, cúis/cúiseanna an bháis agus cibé an bhféadfadh nó nach 

bhféadfadh baint a bheith ag fostaíocht an duine leis ag am éigin, agus cibé an n-áirítear nó 

nach n-áirítear torthaí scrúdú iarbháis sa chúis bháis deimhnithe. Mar chuid den fhorbairt 

atá beartaithe, ba cheart go gcuirfí ar chumas dochtúirí an TDCB a chomhlánú go 

leictreonach. 

Is den tábhacht é a thabhairt faoi deara go soláthraíonn an TDCB taifead buan dlí d’fhíricí 

an bháis. Úsáidtear faisnéis a bhailítear ag an gcéim seo chun an bhaint choibhneasta a bhí 

ag galair dhifriúla le mortlaíocht.  

Próiseas beartaithe 

Tá sé beartaithe próiseas athbhreithnithe a bhunú ina n-áireofar trí ghné nó trí chéim. 

Tiocfaidh na gnéithe seo in ionad an phróisis chlárúcháin reatha. Sa doiciméad seo, seo a 

leanas mar a thagraítear do na gnéithe nó céimeanna sin: 

An chéim fógartha – is é an dochtúir cláraithe a fhógraíonn bás a chuireann an chéim seo 

i gcrích. Cuirfear an fógra seo in iúl go leictreonach do FSS laistigh de 24 uair an chloig ó 

dháta an bháis. 

Céim an teastais dochtúra maidir le cúis bháis (TDCB):  Níl aon athrú tagtha ar an 

gcéim seo i gcomparáid leis an bpróiseas reatha ina gcomhlánaíonn an dochtúir cláraithe a 

chuir cóir leighis ar an duine éagtha roimh a b(h)ás an TDCB. Moltar gur cheart an TDCB a 

sheoladh go leictreonach chuig FSS laistigh de chúig (5) lá féilire ó dháta an bháis agus go 

gcuirfí forálacha san áireamh le haghaidh síntí sa chás nach féidir an TDCB a chomhlánú 

de bhrí nach mór an chúis bháis a chinneadh nó sa chás go bhfuil atreorú chuig Cróinéir i 

gceist. Soláthróidh FSS córas leictreonach ionas gur féidir an TDCB a sholáthar ionas gur 

féidir críoch a chur leis an bpróiseas ansin. 

An chéim chláraithe: I láthair na huaire, soláthraíonn gaol an duine éagtha, nó faisnéiseoir 

cáilithe eile sa chás nach bhfuil gaol ar fáil, an fhaisnéis phearsanta a theastaíonn faoin 

duine éagtha do chláraitheoir chun clárú an bháis a cheadú agus deimhniú báis a eisiúint. 

Moltar go mbeadh an clárú curtha i gcrích laistigh de chúig (5) lá oibre i ndiaidh don ghaol 

an TDCB a fháil ó dhochtúir.  

Níl sé beartaithe aon athrú a dhéanamh ar na próisis reatha ina gceanglaítear bás a atreorú 

chuig Cróinéir le haghaidh imscrúduithe faoin Acht Cróinéirí as chás gur bás tobann 

agus/nó bás gan mhíniú atá i gceist agus na himthosca eile atá sonraithe san atreorú. 

5
 Féach: https://apps.who.int/iris/handle/10665/40557 

Céim fógartha 

Is rud nua é céim fógartha a bhunú. Tá sé beartaithe go gcuirfidh an dochtúir cláraithe nó 

an gairmí leighis eile ag a bhfuil cead bás a fhógairt, fógra chuig FSS go leictreonach go 

bhfuil duine tar éis bháis laistigh de 24 uair an chloig ó dháta an bháis (chomh maith leis 

sin, déanfar foráil le haghaidh cineál fógartha eile mura bhfuil an deis ann fógra leictreonach 

a thabhairt). Tá obair ar siúl chun córas ar líne/leictreonach a bhunú chun deis a thabhairt 

don dochtúir cláraithe ag a bhfuil bás á fhógairt faisnéis bhunúsach aitheantais a chur ar fáil 

do FSS. Áireofar san fhaisnéis atá le soláthar ag an gcéim fógartha tacar sonraí bunúsacha 

lena shainaithneofar an dochtúir ag a bhfuil an bás á fhógairt agus aitheantas an duine 

éagtha (ceadófar sa chóras do chásanna nuair nach bhfuil an duine éagtha á (h)aithint 

láithreach baill). Tá sampla de na sonraí a bheidh ag teastáil le fáil ag deireadh an 

doiciméid seo. 

Céim an teastais dochtúra maidir le cúis bháis 

Mar a tharlaíonn i láthair na huaire, nuair a bheidh an TDCB comhlánaithe, tabharfar cóip 

do na gaolta, nó faisnéiseoir cáilithe mura bhfuil gaol ar fáil, ionas gur féidir an bás a chlárú. 

Nuair a bheidh leagan leictreonach ar fáil, féadfar an TDCB comhlánaithe a sheoladh chuig 

FSS agus é a chur ar fáil do na gaolta.  

Seo a leanas an dá phríomhathrú atá beartaithe: Deis a sholáthar chun an TDCB a 

chomhlánú go leictreonach. A cheangal go mbeadh an TDCB á chomhlánú agus á chur ar 

fáil laistigh de chúig (5) lá féilire i ndiaidh dháta an bháis. Níl aon athruithe eile beartaithe 

agus ní athrófar an treoir reatha atá ar fáil do dhochtúirí maidir leis an ngné seo de 

phróiseas cláraithe an bháis a chur i gcrích. 

An chéim chláraithe 

I láthair na huaire, tá oibleagáid dhlíthiúil ar ghaol an duine éagtha, nó faisnéiseoir cáilithe 

eile mura bhfuil gaol ar fáil, an bás a chlárú laistigh de thrí (3) mhí ó dháta an bháis. Is féidir 

é seo a dhéanamh trí Fhoirm Fógartha Báis (FFB) a sheoladh chuig cláraitheoir agus 

dearbhú a thabhairt maidir le cruinneas na faisnéise atá curtha ar fáil.  

Seachas athruithe beartaithe a bhaineann le leagan amach agus eagar FFB, is é an 

príomhathrú atá beartaithe go laghdófar an ceanglas dlí bás a chlárú laistigh de thrí (3) mhí 

ó dháta an bháis go dtí cúig (5) lá oibre i ndiaidh an TDCB a fháil ón dochtúir ag deimhniú 

an bháis. 

Le chéile, laghdófar an creat ama chun bás a chlárú ó thrí mhí i láthair na huaire go dtí thart 

ar choicís i ndiaidh dháta an bháis. 

Atreorú chuig Cróinéir 

Níor cheart go mbeadh aon tionchar ag na próisis nua atá beartaithe chun bás a fhógairt 

agus céimeanna ar leith TDCB ar na cleachtais reatha a bhaineann le cásanna a atreorú 

chuig Cróinéir le haghaidh scrúdaithe nó níor cheart go mbeadh tionchair ag a leithéid ar an 

idirghníomhaíocht idir Cróinéir agus dochtúirí agus daoine eile a atreoraíonn cásanna. 



-9-

Cuirfear am ar fáil laistigh de na creataí ama beartaithe chun bás a fhógairt agus TDCB a 

chomhlánú sa chás gur gá dul i gcomhairle le Cróinéir maidir le bás. 

Tá dualgais ar Chróinéirí básanna a imscrúdú a thuairiscítear nó a atreoraítear chucu sa 

chás go bhfaigheann duine bás in imthosca forordaithe. Ní mór básanna atá amhrasach, 

foréigneach nó mínádúrtha, básanna a tharla i dteach altranais, ionad coinneála nó suíomh 

cúraim chónaithigh eile mar aon le básanna áirithe in ospidéal, básanna mar thoradh ar 

ghalair ionfhabhtaíocha áirithe, básanna máthartha agus marbh-bhreitheanna áirithe, a 

atreorú chuig Cróinéir faoin dlí.  

Maidir le bás a atreoraítear chuig Cróinéir, d’fhéadfadh sé nó sí a threorú go 

gcomhlánaíonn agus go síníonn dochtúir an TDCB nó d’fhéadfadh sé nó sí a threorú go 

ndéanfar scrúdú iarbháis. Ina dhiaidh sin, féadfaidh an Cróinéir Deimhniú Cróinéara a 

chomhlánú ionas gur féidir an bás a chlárú nó ionchoisne a dhéanamh (agus ina dhiaidh sin 

comhlánófar deimhniú Cróinéara). I gcatagóirí áirithe básanna, tá ionchoisne éigeantach 

faoin dlí. Is í príomhfhreagracht an Chróinéara aitheantas an duine éagtha a bhunú, cá háit 

agus cathain a fuair an duine bás, cúis leighis an bháis agus na himthosca ina bhfuair an 

duine bás.  

Beidh gá le socruithe athbhreithnithe leis na Cróinéirí maidir le conas a bhfógraítear 

básanna sna himthosca seo a leanas: 

 Ní féidir aitheantas an duine éagtha a bhunú laistigh de 24 uair an chloig i ndiaidh

fhógairt an bháis

 Coirp atá ag lobhadh agus níl an t-aitheantas ar eolas

 Coirp atá lonnaithe in áiteanna a chiallaíonn gur gá aitheantas agus dáta/am agus

imthosca eile an bháis a chinneadh.

Réasúnaíocht an athraithe 

Tá roinnt laigí ag baint leis an socrú reatha maidir le bás a chlárú a bhfuil sé beartaithe 

déileáil leo. Ceanglóidh déileáil leis na nithe seo athrú sa chleachtas reatha agus próisis 

nua a bhunú agus athbhreithniú a dhéanamh ar roinnt próiseas atá bunaithe cheana féin. Is 

féidir deiseanna eile le haghaidh feabhsuithe a dhéanamh a aimsiú mar thoradh ar na 

hathruithe sainaitheanta, lena n-áirítear malartú leictreonach faisnéise agus áiseanna ar 

líne a sholáthar. 

Tá na tograí deartha chun déileáil leis na nithe seo a leanas: 

 Cuid d’ualach an phróisis cláraithe báis a bhaint ó ghaolta nó ó fhaisnéiseoirí cáilithe

 Fógra luath maidir le bás a áirithiú

 Fógra neamhspleách maidir le bás a bhunú

 An méid ama idir am báis agus clárú an bháis a ghiorrú

 Sreabhadh faisnéise agus tráthúlacht na faisnéise maidir le bás a fheabhsú d’fhonn

tacú le freagairt agus le bainistíocht sláinte poiblí

 Déileáil le laigí sna hoibleagáidí tuairiscithe don phobal agus do chomhpháirtithe

sláinte poiblí intíre agus idirnáisiúnta

 Deireadh a chur leis an ngá atá le próisis pháipéarbhunaithe a mbaineann riosca

earráide leo agus cainéil a bhunú do phróisis leictreonacha agus do phróisis

cláraithe ar líne

 Malartú leictreonach sonraí báis a cheadú idir dochtúirí/institiúidí leighis agus

lárghníomhaireachtaí poiblí, áis nach bhfuil ar fáil i láthair na huaire.

Tionchair 

Beidh roinnt tionchar dearfach ag na hathruithe beartaithe, straitéiseach agus oibríochtúil, 

ar chleachtais reatha. Tá na tionchair ardleibhéil seo a leanas sainaitheanta: 

 Idirghníomhaíocht fheabhsaithe le gníomhaireachtaí Stáit do theaghlaigh ag

tréimhse dhúshlánach den saol

 Cabhrú le forbairt na straitéise digití Ríomhshláinte Éireann6 don Stát.

 Déileáil leis an moladh atá déanta ag an bhFoireann Náisiúnta Éigeandála Sláinte

Poiblí an t-amlíne le haghaidh clárú básanna in Éirinn a laghdú

 Moltaí WHO go soláthródh Éire próiseas digiteach chun básanna a chlárú a chur

chun feidhme.

 Foráil a dhéanamh le haghaidh caighdeán agus tráthúlacht sonraí báis, go háirithe

chun tacú le freagairt agus bainistíocht sláinte poiblí.

 An méid ama a thógann sé idir fógra báis a fháil a laghdú ó dhá mhí, ar an meán, go

dtí gar d’fhíor-am.

 Tacú le dochtúirí trí mhodh leictreonach a sholáthar chun faisnéis maidir le básanna

a chur ar fáil. Amach anseo, éascóidh sé seo aiseolas a chur ar fáil do dhochtúirí

maidir le treoirlínte agus caighdeán deimhnithe báis.

 Réamheolas maidir le dualgais dhlíthiúla nua do dhochtúirí agus d’aonad riaracháin

ospidéil maidir le cloí leis na creataí ama atá beartaithe le haghaidh básanna a

fhógairt agus deimhniú leighis maidir le cúis bháis.

 Laghdú ar an méid ama a thógann sé bás a chlárú, ó thrí mhí go dtí laistigh de chúig

lá oibre i ndiaidh TDCB chun bás a chlárú a fháil.

Beidh roinnt tionchar eagraíochtúil dearfach mar thoradh ar chur chun feidhme na dtograí 

seo. Tá na tionchair seo sainaitheanta, ach níl siad teoranta do: 

 Athruithe ar chleachtais reatha a bhaineann le deimhniú leighis agus clárú básanna

 Uirlisí leictreonacha nua a imlonnú chuig cleachtas bainistíochta reatha dochtúirí

teaghlaigh agus córais bainistíochta ospidéil nó roghanna malartacha eile, chun

fógairt leictreonach básanna a cheadú agus chun an TDCB a chomhlánú go

leictreonach

 An méid ama a thógann sé chun clárú básanna a ghiorrú

6
 Áirítear i Ríomhshláinte Éireann comhtháthú na bhfoinsí faisnéise agus eolais ar fad a bhaineann le 

soláthar cúraim sláinte trí chórais bunaithe ar theicneolaíocht faisnéise. Áirítear anseo othair agus a 
gcuid taifead, cúramóirí agus a gcuid córas, gléasanna agus braiteoirí monatóireachta, feidhmeanna 
bainistíochta agus riaracháin. Is ‘slabhra soláthair’ digiteach comhtháite atá ann a bhfuil ardleibhéil 
uathoibrithe agus comhroinnte faisnéise i gceist leis. 

 Teicneolaíochtaí feabhsaithe in FSS agus POC chun sonraí a fháil agus a phróiseáil

ó chéimeanna fógartha básanna agus deimhniú leighis básanna chun córais

chlárúcháin ar líne a fhorbairt chun tacú le gaolta

 Tráthúlacht feabhsaithe staitisticí báis

 Ailíniú le cleachtas idirnáisiúnta.

Athruithe ar Acht um Chlárú Sibhialta 2004 

Tá sé beartaithe Acht um Chlárú Sibhialta 2004 a leasú chun tacú leis na hathruithe 

beartaithe. Mar thoradh air seo, bunófar dualgais reachtúla nua le haghaidh dochtúirí 

cláraithe agus daoine eile ar a bhfuil na freagrachtaí seo a leanas: 

 Bás a fhógairt laistigh de 24 uair an chloig ó dháta an bháis sa chás go bhfuil siad i

láthair chun an bás a fhógairt

 An deimhniú leighis maidir leis an gcúis bháis a chomhlánú laistigh de chúig lá féilire

ón dáta báis

 Faisnéis maidir leis an mbás a sheoladh chuig FSS, agus a sheoladh ó FSS chuig

POC

 An méid ama a thógann sé ar ghaolta nó ar fhaisnéiseoirí cáilithe eile bás a chlárú a

laghdú ó thrí mhí go dtí cúig lá oibre i ndiaidh an deimhnithe leighis maidir leis an

gcúis bháis a fháil.

D’fhéadfadh go gceanglófaí athruithe eile ar an Acht d’fhonn comhlíontacht le RGCS, 

príobháideachas sonraí agus comhroinnt sonraí a chinntiú chun malartú faisnéis 

phearsanta idir páirtithe a chosaint, lena n-áirítear úsáid a bhaint as Aitheantóir Sláinte 

Aonair (ASA) agus Uimhir Phearsanta Seirbhíse Poiblí (UPSP) an duine éagtha. 

Cén fáth a bhfuil an comhairliúchán seo á4.

dhéanamh?

Tá sé de chúram ar POC an comhairliúchán seo a chur i gcrích agus tograí a fhorbairt don 

Rialtas chun athruithe a dhéanamh ar an bpróiseas atá in úsáid i láthair na huaire chun 

básanna a chlárú. 

Tá sé beartaithe go mbeidh an comhairliúchán seo mar bhonn le hathruithe ar an gcóras 

cláraithe agus go mbeidh an phríomhbhéim á leagan ar thaifead níos cuimsithí agus níos 

tráthúla maidir le daoine a fhaigheann bás sa Stát a sholáthar, go sonrach, chun déileáil le 

moilleanna a bhaineann le heolas faoi bhásanna a thiomsú, tacú le bainistíocht sláinte 

poiblí, agus cabhrú le gaolta leis an bpróiseas cláraithe básanna.  

Fáiltítear roimh aighneachtaí ó chomhlachtaí leasmhara agus ó bhaill den phobal ar mian 

leo tuairim a thabhairt nó aighneacht a dhéanamh i ndáil le forbairt an tionscnaimh beartais 

seo agus na hathruithe oibríochtúla agus reachtacha a bheidh dá thoradh. 

Tréimhse an Chomhairliúcháin 

Beidh an comhairliúchán ar siúl go dtí deireadh am scoir Dé Luain, an 12 AIBREÁN 2021. 

Tá baol ann nach gcuirfear aighneachtaí a fhaightear i ndiaidh an dáta seo san áireamh.  

Conas Freagairt 

Ba cheart duit d’aighneacht a dhéanamh i scríbhinn, go leictreonach go hinmhianaithe, 

doiciméad word nó pdf a sheoladh trí ríomhphost, agus ba cheart “Comhairliúchán” a 

scríobh i líne an ábhair. Is é gro@welfare.ie an seoladh ríomhphoist.  Chomh maith leis sin, 

is féidir aighneachtaí a sheoladh sa phost chuig POC:  

Comhairliúchán 

An Phríomh-Oifig Chlárúcháin 

Oifigí Rialtais 

Bóthar an Chlochair 

Ros Comáin 

F42 VX53. 

Saoráil Faisnéise 

Ba cheart do rannpháirtithe an chomhairliúcháin seo a thabhairt faoi deara go bhfuil gach 

freagairt don chomhairliúchán seo faoi réir fhorálacha na nAchtanna um Shaoráil Faisnéise 

agus go mbeidh siad á bhfoilsiú ina n-iomláine ag an Roinn Coimirce Sóisialaí. 

Níor cheart faisnéis phearsanta a sholáthar agus d’fhéadfaí aon fhaisnéis phearsanta a 

chuireann tú ar fáil a fhoilsiú. Níor cheart duit aon ábhar nach mian leat a roinnt leis an 

bpobal a chur san áireamh.  

about:blank

Ba cheart duit ábhar nó faisnéis a mheasann tú atá íogair ó thaobh tráchtála de a fhágáil as 

an áireamh. Má sholáthraíonn tú a leithéid sin d’ábhar, áfach, ba cheart duit an t-ábhar a 

shainaithint go soiléir agus an chúis atá le híogaireacht na sonraí agus an chúis nár cheart 

iad a fhoilsiú nó a sholáthar faoin Acht um Shaoráil Faisnéise. Sa chás go ndéantar iarratas 

faoin Acht um Shaoráil Faisnéise, rachaidh an Roinn i gcomhairle le freagróirí faoin 

bhfaisnéis atá sainaitheanta mar fhaisnéis atá íogair ó thaobh na tráchtála de, roimh 

chinneadh a dhéanamh maidir le hiarratas den sórt sin.  

Formáid na n-aighneachtaí 

Fáiltítear roimh aighneachtaí ó dhaoine aonair agus ó chomhlachtaí ionadaíocha. 

Go hidéalach, ba cheart go mbeadh an aighneacht beacht agus níor cheart go mbeadh níos 

mó ná 2,000-2,500 focal inti, agus ba cheart díriú ar na tograí agus saincheisteanna 

ginearálta a sheachaint. Ba cheart go n-áireofaí i ngach aighneacht réamhrá gonta ina 

sonraítear eolas cúlra faoin duine nó faoin gcomhlacht ag a bhfuil an aighneacht á 

déanamh. Ní gá duit an doiciméad tagartha a phriontáil ach is féidir leat é a úsáid – is leor 

an seoladh url nó nasc gréasáin a lua sa doiciméad a chuireann tú ar fáil.  D’fhéadfadh gur 

mhaith le freagróirí na ceisteanna atá sonraithe sa rannóg thíos a fhreagairt. 

Ceisteanna an Chomhairliúcháin 

B’fhéidir gur mhaith le daoine a bhfuil aighneacht á déanamh acu díriú ar na ceisteanna seo 

a leanas. Cabhróidh sé seo le hanailís a dhéanamh ar na freagairtí.  

1. Go ginearálta, an bhfuil tú sásta go ndéileálann na tograí leis an ngá atá leis an

bpróiseas cláraithe básanna a athbhreithniú chun próiseas níos tráthúla a bhunú?

2. Go sonrach, an ionann na tograí agus réiteach inghlactha ar an ngá atá le fógairt

níos luaithe básanna chun tacú le monatóireacht sláinte poiblí agus soláthar

seirbhíse poiblí feabhsaithe?

3. An bhfuil tú muiníneach gur féidir le dochtúirí agus ospidéil agus pearsanra cúraim,

ar lámh amháin, agus FSS/POC, ar an lámh eile, úsáid a bhaint as modh

leictreonach chun básanna a fhógairt?  An gá roghanna malartacha seachas

modhanna leictreonacha a bhreithniú, agus más gá, céard iad na roghanna

malartacha eile?

4. Bunóidh na tograí seo dualgais reachtúla nua le haghaidh dochtúirí agus riarthóirí

ospidéil chun básanna a fhógairt agus a dheimhniú laistigh de chreataí ama nua.

An bhfuil siad cothrom agus i gcomhréir leis na buntáistí sainaitheanta a bheidh

mar thoradh ar na tograí más féidir iad a chur chun feidhme?

5. An bhfuil tú sásta gur cheart go mbeadh na dualgais nua á sonrú in athruithe a

dhéanfar ar an Acht um Chlárú Sibhialta amach anseo?

Tugtar cuireadh duit aon tuairimí nó aon ráitis eile maidir leis na saincheisteanna a bhfuil 

aird tarraingthe orthu sa chomhairliúchán seo a chur in iúl.  

Faisnéis bhreise 

Comparáidí idirnáisiúnta 

Tír Tréimhse fógartha nó chláraithe curtha i bhfeidhm 

An Ostair Ní mór an bás a chlárú an lá dár gcionn 

An Bheilg Níl aon tréimhse sonraithe 

An Bhulgáir Ní mór bás a fhógairt don chláraitheoir laistigh de 48 uair an chloig i 

ndiaidh an bháis 

An Chipir Ní mór an bás a chlárú láithreach 

Poblacht na Seice Ní mór bás a fhógairt laistigh de 3 lá oibre 

An Danmhairg Ní mór an bás a chlárú láithreach (go leictreonach) 

Sasana & An 

Bhreatain Bheag 

Ní mór bás a fhógairt laistigh de 5 lá 

An Fhionlainn Ní mór an bás a chlárú láithreach 

An Fhrainc Ní mór bás a chlárú laistigh de 24 uair an chloig, seachas ag an 

deireadh seachtaine 

An Ghearmáin Ní mór bás a chlárú laistigh de 3 lá 

An Ghréig Ní mór bás a fhógairt laistigh de 24 uair an chloig 

An Iodáil Ní mór bás a fhógairt laistigh de 24 uair an chloig 

An Laitvia Ní mór bás a chlárú laistigh de 6 lá 

An Liotuáin Níl aon cheanglas sonraithe, ach is é an nós atá ann bás a chlárú 

laistigh de 3 lá 

Lucsamburg Ní mór bás a fhógairt laistigh de 24 uair an chloig 

An Ísiltír Ní mór bás a chlárú laistigh de 6 lá 

Tuaisceart Éireann Ní mór bás a chlárú laistigh de 5 lá 

An Phortaingéil Ní mór bás a fhógairt laistigh de 48 uair an chloig 

An Rómáin Ní mór bás a fhógairt laistigh de 3 lá 

Albain Ní mór bás a chlárú laistigh de 8 lá 

An tSlóvaic Ní mór fógra a chur chuig Scrúdaitheoir Leighis laistigh de 3 lá 

An tSlóivéin Ní mór bás a fhógairt laistigh de 2 lá 

An Spáinn Ní mór bás a chlárú laistigh de 24 uair an chloig 

An Eilvéis Ní mór bás a fhógairt laistigh de 2 lá 

Foinse: HPSC, POC 

Gníomhaireachtaí atá páirteach sa Ghrúpa Oibre 

An Phríomh-Oifig Chlárúcháin, An Roinn Gnóthaí Fostaíochta agus Coimirce Sóisialaí 

An Phríomh-Oifig Staidrimh 

Feidhmeannacht na Seirbhíse Sláinte,  Oifig an Phríomh-Oifigigh Faisnéise 

Feidhmeannacht na Seirbhíse Sláinte 

An Roinn Sláinte 

An Roinn Dlí agus Cirt – An tSeirbhís Chróinéara 

An tSeirbhís Chróinéara 

An tIonad Faireachais um Chosaint Sláinte 

An Fhoireann Náisiúnta Éigeandála Sláinte Poiblí 

An ceanglas a bhaineann le sonraí samplacha le haghaidh fógairt 

básanna 

Réimse Éigeantach Luach Tuairim 

Uimhir Aitheantais 

Chomhairle na 

nDochtúirí Leighis & 

Cleachtais 

Tá Uimhir Aitheantais Chomhairle na 

nDochtúirí Leighis & Cleachtais  

Aitheantóir Othair Uimh. 1234567A Aitheantóirí othair Is féidir ASA, 

PPSN, a shonrú más tá siad ar 

eolas. 

Ainm an Othair Tá Varchar(50) Ainm foirmiúil agus aon ailias 

Dáta Breithe Tá BBBBMMDD Íosta: 19000101 

Uasta: dáta reatha 

Inscne Tá B, F, E B = Baineann, F = Fireann, E = 

Eile 

Seoladh Tá Cúig líne den 

seoladh lena n-

áirítear Eircode, 

gach líne 

Varchar(30) 

Seoladh baile nó áit chónaithe 

roimhe seo, ní seoladh saoráide 

leighis nó tí chúraim 

Dáta Báis an Othair Tá BBBBMMDD Dáta uasta reatha 

Am Báis an Othair Tá UU:NN 

Dáta agus am garbh 

bhás an othair 

Tá Tá/Níl Níl: sa chás nach féidir dáta agus 

am an bháis a chinneadh nuair a 

fhógraítear an bás 

